Nye reglar for utleige av areal på skulane i Fitjar Kommune.

Vedtekne i Fitjar kommunestyre 24.04.02.

1. Prinsipielt om bruk av skulane

Fitjar kommune ønskjer at skulane i kommunen skal vera opne for aktivitet. I tillegg til  undervisning, skal skulane og kunna nyttast til vaksenopplæring, møte, kurs, tren-ing, øving til samkomer, til konsertar m.m. Dette kan skje i den grad det ikkje kjem i konflikt med skulen sine eigne føremål. 

2.   Kven kan leiga/ låna skulane:

Alle lag og organisasjonar som høyrer til i Fitjar skal ha same retten til å leiga eller låna rom i skulen.

Her unnateke:  Materialrom og arbeidsrom for personalet. Desse kan berre brukast av skulen sine eigne tilsette.

Klasserom kan berre leigast ut etter at  klassestyrar er gjort kjent med dette, og har hatt høve til å låsa inn sensitive ting som t.d. elevarbeid. Låntakar har ikkje høve til å nytta seg av materiell som elevar og lærarar brukar i skuletida.  

Rom på skulen kan heller ikkje leigast/ lånast ut til føremål som bryt med vanleg sed og skikk.

Lag eller andre som leiger rom, gymsal eller bassenget, må vika plassen for einskilde arrangement i skulen sin regi. Leigetakar må få varsel om dette minst ei veke på førehand.

3.   Kven leiger ut:

Søknad om leige skal sendast rektor ved den einskilde skule i god tid før tiltaket.      

Søkjar skal senda kopi til skulesjefen. Denne er og eventuell ankeinstans.  

4.   Ønskje om leige/ lån over lengre tid:

Søknad frå lag og private om leige/lån av lokale må vera skulen i hende innan 15. august i gjeldande skuleår. Søknaden må skrivast under av ein vaksen person over 18 år, og denne står då  ansvarleg i utleigetida. 

5.   Utanbygds organisasjonar og klassar:

Utanbygds lag, organisasjonar eller skuleklassar som ynskjer å leiga/låna rom i skulen for tilskipingar eller overnattingar, søkjer om dette til skulen sin rektor i god tid før tiltaket. Ansvarleg person over 18 år må skriva under på leigeavtale. Desse må betala leige etter gjeldande satsar.

6.   Restriksjonar:

Det er forbode å røykja og nytta rusmiddel som t.d.  alkohol og narkotika inne i skulen eller på skulen sitt område. 

7.   Tidspunkt for utleige:
Skulane er opne for utlån/leige frå  01. sept. til 10. juni mellom kl. 17.00 og 22.00 dei fem fyrste kvardagane i veka. Ein kan og leiga skulane laurdagar og sundagar og i skuleferiar etter nærare avtale med den einskilde skule, og etter same retnings-linjer som nemnt i pkt. fire.

 8.  Plikter:

Den som leigar/låner skulen har ansvar for:

a) At det er ro og orden på møte og tilskipingar. 

b) At møte og tilskipingar sluttar til avtalt tid.

c) Skade på hus og innbu, og for at rektor vert varsla i slike høve.

d) At skuleromma er i orden etter møta, og at oppslag, papir, tøy, avfall o.a. er      fjerna 

e) At areala er gjort reine og i like god stand som då ein tok lokala i bruk. ( Eller etter avtale med rektor.)

f) At dei gjeldande politivedtektene vert fylgde.

g) Dersom leiga inneber overnatting, skal ein ha godkjenning frå brannsjefen. Leigetakar må senda formell søknad. I denne skal det m.a. koma fram kven som til ei kvar tid går brannvakt.

h) Leigetakar har ansvar for å henta nøkkel hos rektor, og syta for opning og luk-king. Han skal og levera tilbake nøkkel etter avtale.

Dei som leiger skulen pliktar å gjera seg kjende med gjeldande reglar for orden og hygiene som gjeld til ei kvar tid.  Dei er ansvarleg for at desse vert fylgde.    Dei er sameleis pliktige å retta seg etter pålegg frå vaktmeister, rektor, skulesjef, eller plan og miljøsjef.

Kvar skule sitt Samarbeidsutval kan godkjenna spesifikke reglar innafor vedtekne rammer. Desse må og leigetakarar vera kjende med.

9.
Brot på reglementet kan føra til:
Dersom dei som leiger lokale i skulen ikkje rettar seg etter reglane for utleige ,skal det meldast frå til rektor. I særskilde høve kan rektor gjera vedtak om å nekta utleige til vedkomande for kortare eller lengre tid.

10.      Kven betaler:


Aktivitetar for born i grunnskulealder busette i Fitjar, skal vera gratis. Vaksne (over 18 år) som leiger til ulike private tiltak og arrangement, skal betala leige. Lag og fri-villige organisasjonar som høyrer til i Fitjar leiger gratis på vekedagar. ( Måndag til og med fredag.) I helgane må ein betala etter faste satsar.

Satsar som gjeld skuleromrom, gymsal og basseng i Fitjar kommune : 

Gjeld frå 01.04.02:

Areal
Pris pr. time.
Pris for 3-5 timar på kveldstid.
Pris for leige ei helg.

Eit klasserom
100 kr.
250
500

Hallen. Øvrebygda skule
100
250
1000

Skulekjøkken
100
250
500

Gymsal
100
250
1000

Del av gymsal, Rimbareid
75
200
500

Overnatting pr. person

25 kr. Pr. natt.
40

Utleige av bassenget på Rimbareid.

Timar
For organisasjonar som har aktivitet med inngangspengar.
For lag og organisasjonar registrert i Fitjar. ( Som ikkje tek inngangsbillettar.)

1time
200 kr.
100

2timar
300
200

3 timar
400
300

4 timar
500
400

1 dag.
1000
600

Dersom bedrifter ønskjer å leiga bassenget, vil rektor kunna inngå individuelle avtalar.

-----------------------------Dette er slutten på vedtak RU (denne teksten skrives ikke ut)----------------------------------------------------

